Titcl¢ foi ke Yohani uu n wi

Lelee ritele ntt kémee i we

Kirisi pikd p& nfasimé kapi ne icélaa képe n cdkoi
ke Yohani uu ritelé foi nti wiipo. U icélaa képe piksd
pé tinyiri he re Kirisi pilaars. Pi Kesile re Kirisi uu
kesoipipi, api akdpe ncaai kpiilg te linyine, api 1€
ke akdpe aa ye td ne Uléécaa kecope n caal kpiilg te
linyine. Al pee wai re ai cdnlg te Kirisi ukd uké isoi
sone n le. Piydmeydhaa féé pinyine pee icélaa iyg
céesl.

L& nnya ke Yohani uu n wdi ye nni: U lale icélaa
iké kecire n we uké ko asei ripérése. L& nnya kuu
pi 1éise re piké icélaa iy€ kapi kékoraane-mé n ko
timulu risone (2:24).

Ifaaci iy mekeériine ye mmé:

1. Uteléwole ye nyisele re u Yeesu useérakod le (1:1-
4).

2. Yohc?mi ye re pisoi piké metéi kémee isoi n le.
Likumuné re Uléécaa ye metéi le. LE kémese,
li pise re Kirisi piks piké 1ila isé n tikilg (1:5-
2:17).

3. Kirisi pil)aaro piima mekame nk? ke uteléwole uu
nté simisi (2:18-29).

4. Uu ko Kirisi ukd mewee léise (3:1-24).

5. Iye kapi ye nndomesimé ne nsimesei ceri api
kdoblene (4:1-6).

6. Nala ke usoi uu ye ne nyise re u Kirisi uks le (4:7-

21).
7. TS fe ari nfatene kpisi ari ne akdpe feriye (5:1-21).

Nsimé mee ye nfaan he

1 Lelee pee mipd yo ke Uléécaa uu n wa kekoraane-
me 1l we, ari linsimé kém, ari ko ne irdnipee li yenu
arilinyanei, ari kone ardnipeli ca, lee nnirindo tee ye
nfaan he. 2Sda kémee kari peé wepo. Li nfaa mmé t5
nyisele ari n yenu. L& nnya kari nféa teneciré mmsg
nsimé simisi, ton ko n3 n y66lz. 3 Lg kari n y¢ ari
ko kom kari ko n5 y66I¢ te t ne nn3 toké ripéne ton
ne Kesé td ne Saa ne Ukepipi Yeesu Kirisi kupéneco
kémeé we. 4 Toké ne mpdonars m ma ne kéto-po nnya
kari tirdcuruu 1€ woi.

Uléécaa ye metét le
5 Nsimé ke Yeesu Kirisi uu mi ma ari n kém ton ko
n yoole ye mmu re: Uléécaa ye metéi le, kunmaha

kuka aku ukemeé we. 6 Ton m maa re to ne UlééCaa
ye psnsls, ton Ko pee kunmaha pikei wai, to pindome

le, ari nsimései tikilg. 7 Amaé in te metéi kémee Kari
séne, yare Ke Uléécaa uu nni metél kémee 1l we, 1i y€
tiyese td ne pirdco ari m pénelg, Ukepipi Yeesu menye
ame pee Mpa ardkope aye rd heere.

8 Ton ye m maa re ari aképe ma, merdcire kari
féomni, nsimései rin kerdme¢ we. 9 Ton ye ardképe n
yamne, U y€ rd a sarei, uu kKo ntdcaal nnéi rd heere.
Likumun¢ re Uléécaa ye asei ute le. U ye nmipa yo
wale lin kecire we. 10 Ton ye n Kesi re ari aképe aka
wailg, to Uléécaa kpisile yare undome, ai pee nyise re
unsimé rin kerdme¢ we.

2

1Sinéwd! Ne ritelé nti nd wilule re ani kape aképe
n wai. Ama in te unyine ye akdpe wa, uké n nyu re
to Saa Uléécaa kémee-po usimeyod male. Uyee asei
ute Yeesu Kirisi. 2 Uyee uricuruu kpisi uu ardképe

kecad he yare inydonsesee re Uléécaa uké ardkope rd
sarel uu ne keté nnéi pisoi akd péne uu sarei.

Isé fale

3 Ton Uléécaa isé risone m muilg, li nyise re to u
nyule. 4 Usoi nko yee ye mi maa re: “Ne u cerile”
uu ye ko pee uisé rimuld ye undome le, nsimései in
ukemeé we. 5 Ama usoi nké yee unsimé ni muilg ye
nyisele re u u lale ne kefa kese. Lelee ye nyise re td
ne Uléécaa ye pénelenle. 6 Li pise re usoi nko yee ye
m maa re td ne Uléécaa ye pénelenle, unsé nke ko n
nyam yare Ke Yeesu nsé nii pee i nyami meco.

7Pinésane lala kecire, 4iisé fale kam nd wblu, ama
isé kpure ye nyi kani kékoraane-me 11 yosi. Isé kpure
iyee nni rindo kani pikéme m masi. 8 Mpa ne g, li ko
pee isé fale le yee Kirisi kémee ne ndkenémee n nyisele
te asel ye nye. Lelee re kunmaha ye tdmpole, metéi sei
p5 ne ko pilomme masile.

9 Nkd yee m musu re metél kémeé kud we, un
ko pee uuco ipuri yulu ye ko kunymaha kéme¢ wele.
10Nk6 yee uuco 1 la ye metéi kémeé wele, lika di ye u
16ise. 11 Ama nké yee uuco ipuri n yulu ye kunmaha
kémee wele. Kunpmaha kémeé kuu sdne aku unyiinse
ulu pee nyu méye kuu si.

12 N5 sinéwd! Ne ritel¢ nti n wilule ké n 16ise re
Uléécaa ye Yeesu Kirisi rinyiri nnya ndanéképe nd
sareile. 13 N5 pinésaa!l Ne n3 1éisele re no uyee hai
kékoraane-me 1 we nyule. N5 pikpére ne pinmane,
ne n5 léisele re no ukpadree Setani feriyele. 14 N5
sinépipi! Ne n5 léisele re nd Saa nyule. N5 pinésaa,
ne ndléisele re no uyee hai kékoraane-me 1i we nyule.
N5 pikpére ne pinmane, ne n léisele re no paapule.

Uléécaa Nsimé ye ndkenémeé wele, ani ko ukpaaree
Setani feriye.

15 Ani kape keté nké née kelikd n la. Uye un ke n
la, Yu y¢ ko fe uké pee Sda n la. 16 Keté kecad likd ye
nni: pikaipinkee ke usoi uu m ma ne 1€ ke uinipee ii
n nyani kuu 1 la uké m ma, née 1€ kuu m mé un ne
rikdkori wail. L& nnéi ye keté nté 1iks le, ai Saa kémee
kai 1éeri. 17 Keté ye tsule, limeco ke kelikd ke pisoi
api n kaipinkee pdo ko tdsu. Ama nko yee Uléécaa
mela n wai ye nipa piyei nfaa maéle.

Kirisi ulaara

18 N3 sinépipi! Itune toroo ye tule. No ko te Kirisi
ulaaro ye wemele. Kirisi pilaaro ye nkpéni kului
leemele, non ko nyu re itune toroo ye tule. 19Kerdcope
ke lipite pg api léeme, ama api pee pirdkd. Pin pee
pirdks, pi yé pee Kerdmeé tone. Ama kapi nni fi
tdmpo nnya, li nyisele re pinnéi mme kémee uka du
pee urdks.

20 Am4 Uléécaa ye n5 Nfaasone hele yare kapi ye
usoi riyu kecéad mékpo n koonu ¥, ani pee ndnnénéi
nsimései n nyu. 21 L& nnya, 4i re nsimései kani nyu
nnya kam nd wdlu, ama ne meyikiyiki nd wilu re no
nsimései nyu nnya. No ko nyule re nndome rika rin
ye nsimeései kémee 1éeme.

22W60 undome, kai pee uyee n késu re di Yeesu ke
Uléécaauuwee? Kirisiulaarolo. Saane Ukepipi keté
kuu yulu. 23 Asei kecdd, nké yee Uléécaa Kepipi i ye
uu ko Saa Uléécaa nyu. Nko yee Uléécaa Kepipi n
Imurel ye Ko Saa Uléécaa nmureile.

24 L¢ nnya, ani tiye nsimé mmég kani hdai
kékoraane-me n k6 nké ndkenémee n we. In te nsime

* 2:20 Luki7:46

mmeg Kani hai kékoraane-me n k6 ye ndkenémes we,
nd ne Uléécaa Kepipi ne Sda Uléécaa yé ripéne anin
we pise. 25 Lg ke Kirisi uu n yekei re u y¢ r5 he lee
nni nféa teneciré. 26 Pepee n naasi piké nd fém kecad
nsimé kam nd wilu. 27 Nfaasone mme ke Uléécaa uu
n3 n he ye ndkenémee wele. LE nnya, ai nkpani pise
re piké ko n5 picélaa rikpa. N y¢ nipd yo nb céési
yare Kai m pise, nndome 1in kemée we. L& nnya, ani
1& ke Nf4dasone nn nd n céesi wa, lelee re ani Kirisi
kupéneco kémeé n we. 28 N5 sinépipi! Ani Kirisi
kupéneco kémeé n we. Un piyei n ka ari peé ne
tirdpdo n we, isei 1i y¢ r5 wa. 29 Non n nyu re Kirisi
ye asel ute le, ani ko n nyu re nkd yee nsimései n
tikilg ye Uléécaa kepipi le.

3

Uléécaa sipipi kecaa nstmé

1 Ani y& 1& ke Saa Uléécaa uu meyikiyiki r 1 la api
ye Ne 15 séire Uléécaa sipipi! To ko mesei I¢ le. Keté
nté piks api Uléécaa céri. L& nnya kapi ko t5 nyu.
2 Pinésane lala kecire! To nkpéni Uléécaa sipipi le.
A1l kahane isoi iy kari masi kepire 1 wene n nyise.
Ama nse Kari pee nyu re Yeesu Kirisi un piyei m
peeme, t5 ha ne menyine u n we ari pee u yenu yare
kuu meyikiyiki 11 we. 3 NKO yee 1& ne kefa kese n
talg yee umecire n capinele ud wole caka-caka yare
ke uyg Upiima uu i we caka-caka meco.

4 Nko yee aképe n wai du Uléécaa isé tikile. Lg
nnya, aképe piwai ye isé pilds le. 5 No ko pee nyu re
Yeesu Kirisi ye ka re uke pisoi akdpe-ilese, uricuruu
uu akdpe dka ma. 6 L& nnya, nkd ne Yeesu Kirisi pee

m pénelé vu ye aképe n wai. NKk6 yee akdpe n wai du
u yenaalg, yu ko u nyu.

7 N5 sinépipi, ani kape tiye unyine uké n fém.
Nk6 yee n wai yare Kal m pise ye asei tikilenle yare
ke Yeesu Kirisi p%o ko asei n tikilé meco. & Nk yee
akodpe piwai ne kéyu m mahani ye kuniri uk? le.
Kuniri kpee hai kékoraane-me akdpe wairi. Lg nnya
ke Uléécaa Kepipi ake keté kecad ka re keké kuniri
liwai-wai ritékée.

9NKk6 yee m panse Uléécaa kepipi yee akdpe piwai
riyale re Uléécaa Nfaa ye ukemeé we nnya. Kuu
Uléécaa kepipi nnya, du y¢ fe uké aképe piwai n
noylé. 10 NKG yee du asei n tikilg née u umareco i
la Yu Uléécaa uks. Kei kapi ye ne Uléécaa kepipi ne
kuniri kepipi ceri api kddlene.

Uléécaa Sipipi mecopecire pilakaane nstmé

11 Tindo t& kani hai kékoraane-me n k6 ye nti re:
Toké merdcopecire nlakaane. 12 Ari kape Kayee meco
nwe. Upeeukpaaree Setani uks le, uu uumareco pa.
Yo nnya kuu u ripa? Kayee ricuruu liwai-wai ai pe€
nyard, ama uumareco likd pdon n nyard.

13 Pimareco, ai kape piri nd wa re keté nté
pisoi ye ndinépuri yulu nnya. 14 To nyule re
to pee kpuwaalenle, ari nkpéni nfaa yenu. Kari
pirdmareco 1 la nnya kari I&¢ nyu. NK6 yee du
umdareco i la ye kpuwaalenle. 15 Usoi nkd yee
umareco ipurin yulu ye usoiké le. No ko pee nyu re
usoiké uka du uisoi kémee keténe ma uké ne nfaa
teneciré yé. 16 Yeesu Kirisi ye unfaa kpisile uu t5
nnya he ari ne ceru re 1€ Kapi ye sée re rila. Li pise re
tdoké ko ntdfaa kpisi ari pirdmdareco nnya he. 17 Usoi
nko yee m ma, un nkpéni umdreco n y¢ uvu lika ma,

ud ne ukefa u pésu, iye kuu y¢ pe¢ maa re uyg ye
Uléécaa lale? 18 N5 sinéwd, ari kape ye nndosimé
ymane Ne Mla nyise. Ama toké ye meyikiyiki mewai
wa ne asei liké nyise re to rila male.

Toké ne nkinnine Uléécaa keyu-i n we

19 Kei kari y¢€ ne n céri re to nsimései pite le ye
1z, Lelee y€ ko tiyese ari ne tirdpdo Uléécaa keyu-i
n we. 20 Asei kecad, nipd lin ne sirdfa kémee rd n
tuhaane re to aképe wale, Uléécaa ye sirdfa fele un ko
nmipa yo nyu. 21 Pinésane, in te lika 4i ne sirdfa kémee
r5 tihaane re to akdpe wa, tirdpdo kari ne Uléécaa
keyu-i we. 22 Kari uisé mi muilg ton ko leles ne un sé
Wwal nnya, to ye ton yo mpuri u m pise, to ye ukemee
li yenle. 23 Uisé iyee nnyi re toké ne Ukepipi Yeesu
Kirisi kefa tene ari ko nlakaane yare kuu isé rd mi pa.
24NKO yee uisé iyg n tikilé ne Uléécaa ye pénelenle un
ne we, Uléécaa pdon ko ukemeé we. Unfaasone kuu
r5 1l he mee rd nyiselg te to pénelenle ton ne we.

4

Iye kapi ye ne Uléécaa Nfaasone ceri?

1Pinésane lala kecire, ani kape ye mese ne mese pé
nnéi pee ye m padle te Uléécaa Nfaasone ye pikemee
wele nkd I]mursl Ama ani ye pi peé kelene ani yenu
re 1l nsimései née ai nsimései. Asei kecaa, antepuye
noome ye keté kecad kului leemele. 2Lg kani yéé nen
cérire Uléécaa Nfaasone ye unyine kémeé¢ we ye nni:
Uye un tinhaa re Yeesu Kirisi ye pansele kesoipipi
uu ne keté nté weri, li nyise re Nfdasone ye ukemet
wele. 3NKG yee Uu ye I& tinhaa ye nyisele re Nfaasone
rin ukeme¢ we, ama Kirisi ulaars yee u te. No ko te u
weme. Ticuruu u keté kecad pikame masile.

4 Amad n5 sinéwd, n5 ne Uléécaa piks le, no ko
antepuye noome feriyele. Nfdasone mee ndkenémee
i we ye Kirisi ulaaro fele. 5 Pindome pee keté nté pikd
le. L& nnya kapi keté nté pikd meco simisi, pg pin ko
kutu pi colé. 6 Amaé t5 ne Uléécaa piks le. NKO yee
Uléécaa n nyu yee ye kutu td rico. Ama nké yee du
Uléécaa ukd, du ye kutu td rico. L& kari ye ne ceri kei

ke nsimései Nfaasone nn 1l we ne kei ke nnjome nn
1 we.

Uléécaa ye rila le

7 Pinésane lala kecire, Uléécaa kémee ke 1ila nn
léeri. L& nnya, li pise re toké n lakaane. Usoi
nké yee uuco 1 la ye Uléécaa ukd le un ko Uléécaa
nyu. 8 Uléécaa ye rila le. NkO yee du uuco 1 la
uu Uléécaa céri. 9 Uléécaa ye Ukepipi cirenine keté
kecad tummele re keké nfaa fale rd he. Lg kuu ne
nyise re u rd lale. 10 Nla mmég ne ne mmpehé le.
Ai t55 Uléécaa la, amd uyee t5 la uu pee Ukepipi
tumti ake kemecire kpisi ake ardkdpe kecaa he yare
inybonsesee aké ne ardkdpe rd sarei.

11Pinésane lalakecire, in te 18 ke Uléécaa uurla, li
pise re thoké ko nlakaane. 12Uka du Uléécaa yénaals.
Ama ton n lakaane, t5 ne Uléécaa ye pénelenle un
kerdme¢ we, unla nn ko kerdmee yipaalg.

13 Uléécaa ye Unfaasone rd hele. Lelee ye nyise re

to ukeme¢ wele uyz un Ko t5 kémeé we. 14T5 ne yenle
arikon simisire Sda ye Kepipi keté kecaa tummele re
keké pisoiayu lo. 13Uye unn ceri un tinhaare Yeesu
ye Uléécaa Kepipi lg, li nyisele re liute uyg ne Uléécaa
ye pénelenle un ne Uléécaa kémeé we Uléécaa pon

Ko ukemeé we. 16 T5 ne yenle ari céru re Uléécaa ye
15 lale ari ne kefa tene.

Uléécaa ye 1ila le. NkO yee rila m ma ne Uléécaa ye
pénelenle pin ne we, Uléécaa un ukemeé we, uyz un
ko Uléécaa kémet we. 17 Ton rila m mé ne nketo-po, t
fe ari ha keyda ke ke Uléécaa ud ne rd 1 tihaanene ne
tirdpdo n we, ke irdsoi kari keté nté 1 le ii Kirisi ik
meco i we nnya. 18 Nké yee rila m ma yu ye iwame
n wal. Nla mee 1 we ne nketo-po yee iwame lakasele.
Iwame yee nyisele re usoi kewuu ye tuuni re pi yé
kutu u ripasa. L& nnya, nké ke iwame ii 1 we nla in
nyam ne nketo-po.

19 Ama in tdo, to Uléécaa lale re uyee mefoi rd la
nnya. 20 Uye un m maa re: “Ne Uléécaa lale”, un ko
Pee uusoico ipuri yulu, liute ye undome le. NKO yee
udu usoico kuu n nydni 1 la yu y¢ fe uke Uléécaa kiu
n nyani n la. 21 Kirisi ye ko pee isé r5 hele re nko yee
Uléécaa 11 la uké ko uusoico n la.

S

Nfatene mee rinane Kapi ye ne n feriye

INkO yee ne kefan tene re Yeesu ke Uléécaa uu wee
ye Uléécaa kepipi le. Nk6 yee usaa 1i la yee ko usaa
siwd n lale. 2Ton Uléécaa n la, ton ko uisé n tikilg kai
yé nyise re to Uléécaa siwd lale. 3 Uléécaa isé pimuilé
kémee kal ye nyise re usoi ye Uléécaa lale. Uisé ii ko
pee paapu. 4 Mpa Uléécaa kepipi kéye ye keté kecad
lik5 rinane feriyele. Ntdfatene nnya kake ye feriye.
5 W6o ye fe uu keté kecaa liks feriye, insd uyee ne
kefa n tene re Yeesu yee Uléécaa Kepipi?

Yeesu kecaa aseéra piless nsimé
6 Yeesu Kirisi yee keté kecad ka ne mini ne ménye.
Al mini ymane kud ne ka, amé mini ne ménye
kuu ne ka. Nfaasone mee 1€ simisi. Nfaasone mee

nsimései ute. 7 L& nnya, piseérakod ye pitaani le:
8 Pepee nni Nfaasone ne mini ne ménye. Piketaani
ye ko ymureile re nsimései ye mu. 9 Pisoi ye¢ aseéra
lesele ari ymurei. Uléécaa rinoo kuu rinhéa ye Ko pee
1 fele. Uyee Ukepipi kecdd aseéra lese. 10 NKG yee
Uléécaa Kepipi ne kefa n tenelg ye aseéra nyg ukefa-
1 yekeilenle. Nko yee Uu ne kefa n tene ye waise re
Uléécaa ye undome le, kiu rindo t& ke Uléécaa uu
Ukepipi kecdd rinhda ne kefa n tene nnya. 11 Uléécaa
ye nfaa teneciré rd hele. Ukepipi kémee ke nfaa mmée
nri we. 12NKkd yee Uléécaa Kepipi k& n nyu ye nfaa
teneciré male. Nko yee iu Kepipi k& m ma du ko nféaa
tenecire ma.

Nfaa tenecire kecaa nstmé
13 N5 mpi ndo nni Uléécaa Kepipi ne kefa n tenelg,

n5 kam titelé t& woipo re ani ceri re nd nféa teneciré
male. 14 Ton ne Uléécaa n télg, ton yo umela kémee u
m pise, u ye ne rd kénle. 15 Ton n nyu re mipé yo Kari
u pise u ye ne rj konle, to ko nyule re to 1€ kari u m
pise piyéne masile.

16 Usoi un umdreco n y& un akdpe nyee da ye ne
nkpo 11 ka n wai, uké ukecada Uléécaa yaasi uké nfaa
u he. Pepee ye aképe nyee da ye ne nkpo i ka n wa
nmane Kecaa kam te piké ye Uléécaa yaasi. Akope
anyine yee ne nkpo kale. Ai pepee ye aképs nyee ye
ne nkpo i ka n wa kecad kam te ani ye yaasi.

17 Mp& mewai képe méye ye akdpe le. Ama ai
akdpe nnéi nyee ye ne nkpo Kka.

18 To nyule re usoi nké yee Uléécaa kewd du ye
akdépe n wai. Uléécaa Kepipi yee Kericuruu kecaa
m pailenle, ukpadree Setani udu ye ke rica. 19 To

nyule re t5 ne Uléécaa piks le, keté nnéi piks pson
ukpadree Setani nnarne-i pansente.

20 To ko nyule re Uléécaa Kepipi ye kale ake mesoho
r5 he toké ye ne Uléécaa yikiyiki céri. Ukepipi Yeesu
Kirisi kee t5 ne Uléécaa yikiyiki uyz tipéne ton ne
we. Yeesu Kirisi uyee Uléécaa yikiyiki. Uyee nféa

teneciré. 21 N5 sinéwd, ani ndmenécire ne piléé ti.

